& politika

Felipe Gonzélez
EUSKAL HERRIAN

Eibarren

Otsailaren 15ean, Espainiako Estatupeko leku askotatik
bildu zen jendea Eibarren. PSOEren mitina zegoen, Gonzalez
eta guzti, eguerdiko hamabietan, Astelena frontoian.

Zergatik aukeratu ote dute Eibar, azken berrogei urteota-
ko lehen mitina egiteko? 1931ean bilatu behar da arrazoia;
hain zuzen urte horretantxe Eibar izan zen Errepublika pro-
klamatu zuen lehen herria.

Munta handikoa zen Eibarreko test hau. Hiru helburu
ikusten- dizkiot Eibarrekoari. Europari begira Alderdiaren
erakar-indarra erakustea, Estaty mailan Alderdiaren indarra
bultzatzea, eta azkenik, Euskal Herrian bertan burkideak lpr-
tzea, arrakasta izanik.

Beren ustez, ongi muntatua zuten Eibarreko mitina.
Benigno Baskaran Eibarreko sozialista zaharrak eman zion
hasera mitinari. Herriko euskaraz kontatu zigun PSOEk Eus-
kal Herrian izan duen historia 0soa.

Enrique Mdgica Herzog Donostiako abokatua eta PSOEk
Euskal Herrian duen Idazkari Nagusia mintzatu zen gero,
autodeterminazioaz eta abar.

Asturiaseko eta Gasteizeko bi langilek ere hitzegin zuten,
greben berri emanez eta UGT sindikatua aupatuz.

Azkenik, eguneko vedettearen txanda etorri zen. Felipe
Gonzdlez abokatuak Euskal Herriaren burrukatasuna eta
Penintsulako Herrien autodeterminatzeko eskubidea erabili
zituen bere lehen pasarteen gai bezala. Askoz gehiago ez
zuen entzuteko moduan hitzegin. Talde bat edo beste oihuka
eta "Eusko gudariak gara” abesten hasi baitziren. Hura
iskanbila, hura! Makila eta guzti joan zitzaizkien ordenu-
jartzaileak. Burrukaleku bilakaturik ikusi genuen frontoiaren
atzekaldea.

Han gertatuaz, han bertan eta kaletan entzun genuenaz,
puntuka bada ere, komentario gisako ohar zenbait egin nahi
genuke, euskal irakurlearentzat.

"Bilbokorik gerta ez dakigun”, PSOEko Enrique Mdgicak
esan zigunez, alderdikoez bete zuten lehendabizi Astelena
frontoia, beste zenbait hamar t'erdietatik ateetan zain egon
arren.

Denetik bildu zen Astelena frontoian, leku askotakoak eta
pentsaera desberdinetakoak. PSOEkoak gehienak, pentsa-
tzen dugunez. Begiraleak ere ugari ziren, han zer gertatuko
ikustera joan zirenak halegia. Eta gero, mitina boikotatzera
joan zirenik ere agertu zen.

Eibartarren eritziz, Eibarreko ez zen jende asko zegoen
han. Gazteria sozialista, oso osoan kanpokoa omen zen,
PSOEk Eibarren gazterik ez omen du eta. Eta hori bi arrazoi-
gatik, inmobilismoan etzan delako eta euskal problema bizi-
tzen jakin ez duelako.

Euskara ez zekien asko zegoela ere, bistako gauza da,
Baskaranen hitzaldian ez baitzekiten noiz txalo egin. PSOEko
sozialisten aldetik euskarazko oihu guti entzun genuen. Eta
dena esateko, pankarta bat bakarra ikusi genuen euskaraz
idatzia, bat bakarra.

Kanpoan, biltzar ondoren ikusi genuenez, eta autobuseta-
tik atera daitekeen neurrian, Bilbo ingurutik eta Penintsulako

hainbeste lakutatik inguratu bide zuten jendea PSOE}.oek.

Bilkura, mitina, boikotatzera jo zutenak, Eibarreko ELA-
koak bide ziren. ELAko beste zenbait ere ikusi genuen han.
Abertzale ezagun asko ere bai.

Eibarreko abertzaieak, nahiko ustekabean harrapatu izan
arren gertakari honek, bilkura bat baino gehiago egina zuten.
PSOEkoei hitz egiteko beta eskatu ere bai. PSOEkoen uka-
pena hartu ondoren erabaki omen zen, Feliperen azken par-
tean, protesta gisa, oihu abertzale batzu egin eta gero “Eus-
ko gudariak gara” abestea.

Bilkuraren azken partea ez zuten PSOEkoek ongi zuzent-
zen jakin. Ofizio falta ikusten da hemen, ohiturarik eza. Ustel-
duz ustelduz joan zen mitina. Gerturik zeukaten kalemanifes-
taziorik ere ez zuten egin.

Gertatuari buruz zer esan? Hitz llaburretan analisi sakon
bat ezinezkoa izanik, bi lerro.

Hasarre ikusi nituen PSOEko nagusiak. “Nori egiten dio-
zue jokua’ galdetu zien boikotatzaileei Felipek. “Gobernuari
egiten diote jokua” esan zigun zalantzarik egin gabe Mugi-
cak. Hasarre egotea, bidezko iruditzen zait. Ez hain bidezko,
ordea, arrazismoaren eta abertzalekeriaren lepora beren kon-
trako edozein manifestazio botatzea. Politika mailan aztertu
behar dira gertakariok, politikoak dira eta. Edota PSOEren
intentzioa ez al da ba politikoa? PSOE bezain ezker eta
gehiago euskal talde eta alderdi bat baino gehiago dago Eus-
kal Herrian, eta gainera euskaldunak dira. PSOEk hori
onhartzen ez duen bitartean elkarrizketarik ez dugu erraz
ikusten.

Kalean bati baino gehiagori entzun genionez, ba zen beste
analisirik ere airean. Nork nori jokua egin? Ez ote, gero,
PSOEkoek gaurko gobernuari, liberal aurpegia Europaren
aurrean agertaraziz, eta bidenabar, kolpe berez, komunismoa
eta nazionalismoa indargabetuz? Penintsulako Ezkerraren
monopolioa, gainera, PSOEk izango luke kasu horretan.

Zer egin? Boikotatzea, besterik gabe, negatiboegi ikusten
dugu. Holako ekintza baten aurretik indarrak ongi neurtu
behar dira, politikazki neurtu ere. Politika ez da kontrakolpez
Pukskatuz egiten. Euskal ezkerrak ezin du, bestalde, bakarka
jokatu.

Joan Larrinaga

Anaitasuna. 76-3-1

